
LIJE'E SAN PABLO LOCUENA

LINIL'EPOLA' LAPIMAYE
LEFOT'LEPOLTSI LILYA'

TESALONICA

1Mlanc' ninPablo, Silvano y Timoteo alinit'elhuo'
imanc' unc'alpimaye olafot'tepoltsi litya' TesalOnica.
Imanc' ilxanuc' LanDios cal'Ailli' y IalPoujna
Jesucristo. Itniya joupa epenufpolhuo’. 2 LanDios
cal'ailli' y IlalPoujna Jesucristo titoc'itsolhuo’,
tipac'e'etsolhuo’ lolpicuejma'.

3 Aicalimenc'ecolhuo’ imanc' lot'ejma'. Itine
itine xonca tol'huaiyijnyi LanDios, itine itine xonca
tont'eyoltsi capic'a. Anuli anuli imanc' tolta'a
lot'ejma'. Toliya als'najtsi'iyi LanDios, ticuicomma.
4 Mal'nujuaitsilhuo' tolta'a lot'ejma’ illanc' jouc'a
alpalaicolhuo'. Malpalaic'ola' locuenaye lapimaye
tefot'tepola’ LanDios, lu'ila: “Lalpimaye nomana'
TesalOnica, mihuetsoquinnila' itne ti'hua tixnet'lyi.
Tama titelcoyi ti'hua ti'huaiyijnyi LanDios,
aimixospola'.” > Molsnet'lyi lottelcopa, LanDios
tilanc'e'elhuo’ lolpicuejma'’. Tijoula' toltsulfolaita
pe locuxeyopa ilque. Tolta'a timujyoxi ac'a
lipicuejma’ LanDios. Timujyoxi tixpic'e ma le'a
alc'a.

6 Cacua: LanDios tixpic'e al c'a. Ti'ay ma le'a al
lijca. Ti'majtse'e'mola’ ilniya notel'mipolhuo’ itsiya,
titeI'mi'mola’. 7 Imanc' ituca' lo'iyacolhuo'. Itsiya
toltelcoyi, tijoula' tolunxajta. Ma' anuli lunxajta.
Tolta'a lal'iyaconga' litine ticuaiconanni tatPoujna

Jesus. Jilpe litine timuj'moxi lalPoujna to qui'ic'.
Ilque linca juaiconapa icueya limane, toliya ticux-
ela’ lepaluc’ quema'a. Iiniya lalPoujna y lepaluc’
timulcu. 8 Jilpe mimulumma tunaita tunga. Jilpe
litine ti'e'ma al lijca. Titel'mi'mola' nulemma ilniya
pe aimimetsaicoyi LanDios jouc'a pe aimihuejcoyi
Lataiqui', ile litaiqui' latPoujna Jesucristo. 9 Ine
tepenuf'me liljunac'. Tecani'e'mola’ nulemma.
Aimitsulfotaiyacu pe lopa'a fatPoujna.  Jitpe lo-
mu]yoyacom acueca' juaiconapa. Timuj'moxi
ma' anDios. 10 Tolta'a lo'iya litine ticuaiconanni
falPoujna. Jilpe litine timuj'moxi ma' anDios. Jouc'a
almuj'moltsi alinca i'huexi ilquiya. Ite litine lahuelo-
jntsonga’ jahuay illanc' nal'huaiyijmpa %LanDios,
tines'me: “Itque Jesus linca apaxi. Joupa ipai'ipola’
ilne.” Lalnespa: “... jahuay illanc' nat'huaiyijmpda”,
alnescopolhuo' jouc'a imanc', joupa olapenufpa
Lataiqui' lalu'ipolhuo'.

11 A¥'nujuaisyi ite al cueca' al c'a lal'iyaconga'
jilpe al Cueca' Quitine locuaicoya. Totliya itine
itine alsa'hueyi LanDios titoc'itsolhuo', ti'hua
tolihuejle LanDios, ilque ijoc'ipolhuo'. Ja'ni
ti'ila" tolta'a lol'ejma’ aimixhuelcoya LanDios te
quijoc'icopolhuo'. Alsahue'eyi LanDios ti'ila' acueca’
lo'eya. Tenant'tita' jahuay al c'a lolspic'epa tont'ete.
Tenant'lila' jahuay ile al c'a lopo'nopa LanDios jitpe
lolpicuejma' ma mot'huaiyijnyi ilque. 12 Ja'ni tolta'a
lotoc'iyacolhuo' lalanDios y lalPoujna Jesucristo,
lan xanuc' tixim'me acueca' !alPoujna Jesus,
tipalaico'me al c'a. Imanc' epenufpolhuo’ latPoujna
tixim'molhuo' ti'onlcospolhuo' to ilque.

2
1-2 Cunc'alpimaye joupa olsina' ticuaicoconno
falPoujna Jesucristo. Olsina' lafot'te'monga’, jilpe
litine almajnta anuli itque.

Itsiya  caxc'ai'ilhuo/, camilhuo': Aga
tu'i'molhuo’: “Joupa icuaima al Cueca'
Quitine.  Icuaicona'ma 1alPoujna, cal Espiritu
Santo alu'iponga'.” O tu'itsolhuo “Linca

icuaiconama. Ilne Pablo jouc'a liyejmalepa
alumme'eponga’ calje'e tuya'e' tolta'a.” Jani
tu'itsolhuo' totta'a, imanc' aimimufc'o'molhuo’
lolpicuejma', aimonl'e'me linca. 3 Ja'ni tolta'a
tehuele tifel'mitsolhuo’, o jani ituca' lil'ejma’,
aimolapenuf'e'mola’ litaiqui'. Tolpo'note
lolpicuejma', aimifel'mi'molhuo’. Ilne nonespa
tolta'a infel'miyale, a'i tolta'a lo'iya micuaiconaya
lalPoujna. Ate'a lan xanuc' titaleco'me litaiqui'
LanDios. Tipai'i'moltsi lilpicuejma'. Tihuejco'me
ocuena cataiqui'. Tijoula' ti'ifa' totta'a timuj'moxi
anuli cal xans ma le'a ixcay lo'epa. Tetets'i'ma
jahuay locuxepa HLanDios. Ique aimuntuya,
tejacma. 4 Ilque timof'e'moxi. Ti'ay quipilaic'
LanDios, jouc'a ti'ela’ quipilaic' jahuay lilendiosla’
lan xanuc'. Ticua: “Ma le'a iya' laxc'onlingai'ma”.
Ti'onlico'moxi to LanDios. Tolta'a ticutshuai'ma jilpe
lixoute' LanDios. > Imanc', ;te joupa olimenc'ecopa
ife lainu'ipolhuo’ malmana' anuli?

6 Imanc' joupa olsina' tipa'a lopa'necopa
ilque lixcay xans. LanDios joupa ixpic'epa litine
timuj'moxi ilque. 7 Itsiya linca ma tipa'a anuli
petsi aimalsinyi. Ilque ma le'a ixcay lo'epa, tetets'i
jahuay locuxepa LanDios. Jouc'a tipa'a petsi
ti'hua limane tipa'neco'ma ilque. Ti'hua tipa'ne,

tijoula' tilojm'ma. 8 Tilojnla' ilque nopa'nepa,
timuj'moxi lixcay xans, ilque tetets'l locuxepa
LanDios. Ilque aimipaneya tolta'a. Ticuaicoconno
lalPoujna tifusco'ma, tima'ama. Ilque cal xans
aimixnet'lya ticuaicohuananni atPoujna. Aimi'iya
mehuelojnya, tejac'e'ma. 9 Ma Satands lummepa
ilque lixcay xans. Malque Satanas tepi'i'ma acueca’
icueya limane. Tolta'a ti'e'ma al cueca'. Lo'eya
tocomma to lo'eya ma le'a LanDios. Ilque a'i andios,
ma' afeltaiqueya litaiqui', afellaiqueya lo'epa.

10 Tique no'epa lixcay tifel'mi'mola’ lan xanuc',
ilne petsi ti'hua tejac'eyoltsi. Ilne aiquilepen-
ufi al Linca Cataiqui'. I'e'me capilaic', toliya
aimuntulyacu. 11 LanDios ticua: “Tifel'mitsoltsi”.
Pe lomana' joupa ipo'nopa lafeltaiqueya cataiqui’,
tepenufle itta'a. 12 Tolta'a titel'mi'mola’ nulemma
ilne petsi aiquil'aic' linca al Linca Cataiqui'. Iine
petsi xonca ilpic'a lo'epa lixcay, tetets'iyi locuxepa
LanDios.

13 Imanc' aimi'onicotolhuo' to ilniya pe
natets'ipa LanDios.  Toliya als'najtsi'iyi LanDios,
ticuicomma. Imanc' unc'alpimaye. LalPoujna
ti'elhuo' capic'a. Lipangopa li'a tamats' LanDios
joupa ihuijf'ecopolhuo’ tuniu'etsolhuo'.  Linca
tuntu'e'molhuo’. Cal Espiritu Santo ti'hua
tilanc'e'e'molhuo’ lolpicuejma’, ti'itsolhuo’
ma ihuexi bLanDios. Totta'a lo'iyacolhuo’ ma
molihuejcoyi al Linca Cataiqui'. 14 Litine
lolquimf'epa Lataiqui' lalu'ipolhuo’, LanDios
jjoc'ipolhuo’ toluyalaicole tolta'a. Tijoula' tolcuxeta
anuli latPoujna Jesucristo.

15 Toliya, cunc'alpimaye, tolpo'note lolpicuejma’,
tolihuejcocona'me lataiqui' lalmuc'ipolhuo'. Jami

illanc' cattuca' alu'ipolhuo’, ja'ni linit'epolhuo’ ilta'a
colje'e, ma' anuli ile lataiqui’, tolihuejcole.

16 Titoc'itsolhuo' ilniya lalPoujna Jesucristo y
LanDios. tLanDios, ilque cal'Ailli', al'nujuaisponga’,
ixpic'epa altoc'itsonga'. Toliya lixpi'iponga’
calata nulemma. Itsiya aimalsuelmot'leyi te
ts''ic' mal'iyaconga' Locuaicoya Quitine. Alsina'
lapenuftonga'. 17 Ja'ni tolsuelmot'teyi, LanDios
tixpi'itsolhuo' cunlata. Ma mont'eyi al c'a o
motpalaic'oyi al c'a tifa'etsolhuo’ lolpicuejma’.

3

1 Cunc'alpimaye, ai'a ticula'a'ma ilta'a colje'e,
tipa'a laifmiyacolhuo": Tolsahue'ete LanDios
altoc'itsonga'.  Tolta'a aimipa'mecoyacu litaiqui'
LanDios. Ma to imanc' joupa olapenufpa,
olimetsaicopa ma' itaiqui' H%LanDios, tolta'a
tepenuf'me, timetsaico'me lan xanuc' nomana'
locuenaye tilelolya'. 2 Tolsahue'ele LanDios
alcuanajcotsonga',  amalulij’' monga ilne  pe
liminscopola’ litpicuejma’, ilne pe no'epa lixcay. A
jahuay mihuaiyijnyi Jesucristo to lal'huaiyijmpa.
3Tlque tatPoujna tinca aimifel'miyale. Tifa'e'molhuo’
lolpicuejma', ticuanajco'molhuo’. Toliya aimi'i'ma
co'eyacolhuo' lixcay conta'a.

41llanc' at'huaiyingilhuo'. Alcuayi: “Ilne lalpimaye
nomana' TesalOnica jouc'a ti'huaiyijnyi lalPoujna.
Toliya ti'eyi to lalsc'ai'ipola’, ti'hua ti'e'me.”

5 LatPoujna ti'hua tilanc'e'etsolhuo’ lotpicuejma’,
xonca tolsingufle lo'epolhuo’ capic'a LanDios.
Titoc'itsolhuo' ti'hua tolsnet't'me ma to ilque Cristo
lixnet'tpa. Aimixojtolhuo'.

6 Cunc'alpimaye: =~ Aimonlejmalecona'me ilne
lapimaye pe aimi'eyi canic', petsi nohuinajpola'.
Tolanajtsoltsi ilniya. Tolpo'notsola' quiltuca'. Illanc’
epaluc' talPoujna Jesucristo, tolta'a lalsc'ai'ipolhuo'.
Lo'epa ilne nohuinajpola’ a'i to illanc' joupa
almuc'ipolhuo'. 7 Imanc' joupa otsina' lont'eyacu.
Imanc' al'onltsonga' to illanc' lal'ejma’. Illanc'
malmana' jilpiya aimathuinaquinga'. 8 Aimatsa'hueyi
caltejacu. Ipuqui' itine al'eyi canic', altel'miyoltsi,
alcuayi: “Malmana' lilpilya' lalpimaye nomana’'
TesalOnica, aimixingufco'me ilniya”.

9tinca tipa'a lalmane. Nipajnya alsahue'etsolhuo'.
Aicalcuac'. Xonca alpic'a almuc'itsolhuo' lont'eyacu,
al'onltsonga' to illanc' lal'ejma’. Tont'e'me
lanic' ma to illanc' lat'epa. 10 Malmana' jilpe
lolpilya' malsc'ai'ilhuo' lu'ilhuo’: “Petsi aimicua
mi'ay canic', aimitetso'ma”. 11 Itsiya alcuejpa
lonescompolhuo' imanc', ticuayi: “Ilne lapimaye
nomana  TesalOnica, hualca tihuinaquila'.
Aimi'eyi canic’. Ma le'a tiyelocoyi, tehuelojnyi
lo'epa locuenaye.” 12 Illanc' epaluc' Jesucristo
alcuxe'ela’ 1ilniya no'epd tolta'a, alsc'ai'ila"
“Aimonleloco'me le'a, tonl'ele canic'. Tolta'a
tol'na'me coltuca' cola'i.”

13 Cunc'alpimaye, ja'ni tont'eyi canic', ja'ni
tolta'a toluyalaicoyi lapajnya, tonl'eyi al c'a.
Aimixojtolhuo'. Aimolpai'i'moltsi lolpicuejma’.
Aimolnes'me: “Aimi'iya ca'econaya tolta'a”.
14 Ja'ni anuli lolpima aimihuejma laltaiqui'
lalinit'epolhuo' ilta'a colje'e, tolimetsaicotsa naitsi
ilque. Aimolejmalecona'me. Tolanajtsoltsi. Iique
tixinla' calaic'ata, tixhuej'menanni. 15 Linca
aimont'e'me capilaic'. Ilque olpima. Tolsc'ai'i'me,

tolu'i'me: “Aimo'econa'ma totta'a”
16 Ma le'a tlalPoujna ti'i'ma a}pac'e'e'monga

latpicuejma'. Ma tolta'a ti'e’'etsolhuo’ imanc'. Itine
itine tipac'e'e'molhuo’ lolpicuejma'. Tolmajnle al
c'a, aimolsuetmot'tecona'me. Pe lolmana', jahuay
imanc', tolmajnle anuli falPoujna.

17 Tya' ninPablo caituca' laimane quinili fa'a
laipuftine.  Tolta'a locula'acoya jahuay laije'e
laifnumme'epola’ lapimaye. Imanc' y locuenaye
capimaye ti'ila' colsina' ma' aije’e.

18 L.alPoujna Jesucristo ti'hua titoc'iconatsolhuo’
jahuay imanc'.

